
Donostia, a 19 de enero de 2018

ANOETAREN ERREFORMAKO LANEKO BETEBEHARREN KONTROLARI BURUZKO KONTROL MOZIOA

Irabazi  Donostia  udal  taldeko  zinegotzi  Loïc  Alejandrok,  Udalbatzaren  Araudi  Organikoko  98.

artikuluak  jartzen  duena  aintzakotzat  hartu  eta  KONTROL  MOZIO  hau  aurkeztu  du,  hilabete

honetako  PERTSONENTZAKO  ZERBITZUEN  BATZORDEAN  Anoetaren  erreformari  buruz  egindako

interpelazioaren ondorioz.

JUSTIFIKAZIOA

Pertsonentzako Zerbitzuetako Batzordean aurkeztu genuen moduan, Anoetako estadioaren erreformarako

obrak Moyuak eta Altuna-Uriak osatutako ABEEari esleitu zitzaizkion, haien proposamena zelako hobekien

balioztatu zena teknikoki eta ekonomikoki. Obrak hainbat zati ditu:

• 0. zatiari  dagokionez,  lizitaziorako oinarrizko aurrekontua 1.10.,512,72 €-koa zen, BEZik gabe, eta

884.669 €-ko zenbatekoan adjudikatu zen, BEZik gabe; hau da, % 20ko beherapenarekin.

• 1. zatiari dagokionez, lizitaziorako oinarrizko aurrekontua 27.170.447,91 €-koa zen, BEZik gabe, eta

adjudikazioa 26.597.151,46 €-koa, BEZik gabe. % 2,1 jaitsi zen.

• 2. zatian, lizitaziorako oinarrizko aurrekontua 13.273.082,52 €-koa zen, BEZik gabe, eta adjudikazioa

12.548.321,16 €-koa, BEZik gabe. % 5,5 jaitsi zen.

Era berean, lehiaketetara aurkeztu zen enpresetako bat baztertu egin zen, hain justu lizitaziorako oinarrizko

aurrekontua  gainditu  egin  zuelako. Logikoki,  aldarrikapen  gisa  egin  zuen;  baldintza  plegua  ikusirik,

bazekielako  eskaintza  ekonomikoak  nagusitasuna  zuela,  gehienez  55  puntuko  maximoarekin,  eta  beraz,

lizitaziotik kanpo geldituko zela.

Estadioaren  erreforma  proiektuko  auditoretza  teknikoaren  behin  betiko  txostenak,  LKSk  eginak,  jada

ohartarazten  zuen  prezioak  baxuak  zirela: “Proiektuaren  prezioak  duela  gutxiko  beste  obra  batzuen

likidazioen prezioekin  alderatu  dira. Proiektuaren prezioak  baxu  samarrak  direla  ulertzen  dugu,  kontuan

harturik, gainera, kalteen berrikuntza, beharrezko baliabide lagungarriak… ez daudela kapitulu bereizi batean

sartuta,  diru partida bakoitzaren prezio barruan baizik;  hori  dela  eta,  prezio  horiek  ez  mantentzeko edo

obraren kalitateari edo epemugari eragiteko arriskua dago”.

ELA  eta  LAB  sindikatuek  Lan  Harremanen  Kontseiluan  eta  Laneko  Ikuskatzailetzan  salaketa  jarri  dute,

hurrenez  hurren,  Anoetako obretako hainbat  irregulartasun direla  medio,  hala  nola  esleipendun ABEEak

azpikontratatutako  enpresek  lan  hitzarmenak  ez  betetzea. Dirudienez,  irregulartasun  horietako  batzuk

konpondu egin dira sindikatuen salaketen ostean, azpikontratatutako enpresek indarreko hitzarmena aplikatu

baitute eta  aplikatu gabe egondako denboragatik langileei  konpentsazio bat ordaindu baitiete. Hala  ere,

badirudi beste enpresa bat lanekin jarraitu ala ez pentsatzen ari dela.

Mota horretako obretan, kateko azpikontratazioa ohiko praktika da, batzuetan kontu teknikoengatik baina

beste askotan kostu asko aurreztea dakarrelako, laneko hainbat betebehar saihestuta. Horrek eragina du

enpresa  horientzat  lan egiten  dutenen lan baldintzetan,  horrek  ekar  dezakeen guztian (laneko istripuak,

onartu gabeko lanaldiak, aparteko orduak…). Badirudi aipatutako auditoretzaren ohartarazpena betetzen ari

dela, eta prezio baxuek langileengan dutela eragina.

Batzordean  honakoa  ere  adierazi  genuen:  urtarrilaren  3an  esleipendun  ABEEari  Anoeta  Kiroldegiak

emandako  idatzizko  baimen  espresen  kopia  bat  —hirugarren  enpresak  kontratatzekoa—eskatu  geniola

erregistroaren bidez,  baldintza pleguko 26.  artikuluan ezartzen den moduan. Ibabe zinegotzi  ordezkariak

erantzun zigun ezin izan zuela egiaztapen hori egin, batzordea urtarrilaren 15ean egin bazen ere.

Hala  ere,  Ibabe  jaunak  onartu  zuen  azpikontratek  beren  langileei  probintziako  hitzarmena  aplikatzeko

betebeharra  dutela,  esleipendun  enpresak  bezala. Era  berean,  adierazi  zuen  zaila  dela  enpresek

betebeharren % 100 betetzen dituztela egiaztatzea, baina martxan jar zitezkeen aukera batzuk zerrendatu

zituen.

Besteak  beste: langileen  nominen  ausaz  eskaTZEA,  egungo  baliabideekin  hartu  ahal  izango  litzatekeen

neurria  dena;  sarbide  eta  presentzia  kontrola  ezartzea,  eta  zaindari  baten  eta  langile  administrarien

kontratazioa kontrol  lanak egiteko,  urtean 120.000 €-ko kostuarekin. Era berean,  jakinarazi  zuen obraren

zuzendaria (Udaleko obra proiektuen zuzendaria ere badena) beste erakunde batzuekin batera aztertzen ari

dela zer neurri ezar daitezkeen Udalaren mende dauden obra guztietan, azpikontratatzen diren enpresen

laneko betebeharrak betetzen direla kontrolatzeko;  dena den,  oraindik ez da neurri  posibleetako bat ere

ezarri.

Uste dugu Udal Gobernuak ez lukeela itxaron behar sindikatuek Udalak azpikontratatzen dituen enpresetan

lan egiten  duten  langileen lan baldintzei  buruzko salaketak  jarri  arte,  kontrol  neurri  batzuk  segituan jar

baitaitezke abian, Udaletxeak bere gain hartzeko moduko kostuekin. Eta areago lantzen ari garen kasuan,

Anoetaren  erreforman;  izan  ere,  aurrez  aipatu  dugun  moduan,  LKSk  eginiko  proiektuaren  auditoretzan

bertan ohartarazi zuen prezioak baxuak zirela. Eta hori, bi modutan soilik konpentsa daiteke: lehena, kalitate

okerragoko  materialekin;  eta  bigarrena,  obretako  langileen  kaltetan. Oraingoz,  sindikatuek  bigarrenari

buruzko salaketak jarri dituzte.

Horregatik guztiagatik, honako kontrol mozio hau aurkezten dugu

KONTROL MOZIOA

1. Hertsatuki  eskatzen  dio  Donostiako  Udalbatzak  udal  Gobernuari  galdegin  diezazkiela  berehala

ABEEari  eta  hark  Anoetaren  erreformarako  azpikontratatutako  enpresei,  Anoeta  Kiroldegiaren

bitartez, beren langileen ausazko nominak, baldintza plegua betetzen dela egiaztatzeko.

2. Hertsatuki  eskatzen  dio  Donostiako  Udalbatzak  udal  Gobernuari  eman  diezazkiela  udal  taldeei,

formalki eskatu badute, Anoeta kiroldegiko lanen baldintza pleguetan aipatutako baimen espresak,

Anoeta Kiroldegiak esleipendun ABEEari hirugarren enpresak azpikontratatzeko emandakoak.

3. Hertsatuki eskatzen dio Donostiako Udalbatzak udal Gobernuari Anoeta Kiroldegiak defini ditzala,

Gipuzkoako eraikuntza sektoreko langileak ordezkatzen dituzten sindikatuekin elkarlanean, lizitatzen

dituen  obra  horiek  egiteko  kontratatutako  eta  azpikontratatutako enpresen laneko betebeharrak

betetzen direla kontrolatzeko neurriak, modu horretan, lizitazioen pleguetan ezarritako betebeharrak

betetzen direla egiaztatu ahal izateko.

4. Hertsatuki eskatzen dio Donostiako Udalbatzak udal Gobernuari Anoeta Kiroldegiak, lizitatzen dituen

obrak egiteko kontratatutako eta azpikontratatutako enpresen laneko betebeharrak betetzen direla

kontrolatzeko  neurriak  erabaki  ondoren,  udal  taldeei  jakinaraz  diezaiela  neurri  horiek  martxan

jartzeko zer epe ezarri diren. 

Sin.: Loïc Alejandro,

Irabazi Donostia taldeko zinegotzia.


